
1. Жалпы ережелер 

 

1.1. Кіріспе 

Бұл Ереже Қазақстан Республикасының заңнамасына, «Алматы электр станциялары» 

АҚ Жарғысына (бұдан әрі – Қоғам), «Акционерлік қоғамдар туралы» ҚР Заңына және 

«Самұрық-Энерго» АҚ Корпоративтік басқару кодексіне сәйкес әзірленді. 

Осы Ереже Директорлар кеңесінің мәртебесін, құрылу және қызмет тәртібін, құрамын 

және оның Қоғамның өзге органдарымен өзара іс-қимыл жасау тәртібін, Директорлар кеңесі 

мүшелерінің құқықтарын, міндеттері мен жауапкершілігін, сондай-ақ олардың өкілеттіктерін 

сайлау және мерзімінен бұрын тоқтату тәртібін айқындайды. 

Директорлар кеңесі өз қызметінде «Акционерлік қоғамдар туралы» Заңды, Қоғамның 

Жарғысын, осы Ережені, «Самұрық-Энерго» АҚ Корпоративтік басқару кодексін және 

Қоғамның басқа да ішкі құжаттарын басшылыққа алады. 

 

1.2. Директорлар Кеңесінің мәртебесі 

Директорлар кеңесі Қазақстан Республикасының заңнамасында және Қоғамның 

Жарғысында Қоғамның Жалғыз акционерінің айрықша құзыретіне жатқызылған мәселелерді 

шешуді қоспағанда, ұйымға жалпы басшылықты және атқарушы органның қызметіне 

бақылауды қамтамасыз ететін Жалғыз акционерге есеп беретін Қоғамның басқару органы 

болып табылады. Директорлар кеңесінің шешімдері Қоғамның Жарғысында, «Самұрық-

Энерго» АҚ Корпоративтік басқару кодексінде, осы Ережеде және Қоғамның басқа да ішкі 

құжаттарында айқындалған тәртіппен қабылданады. 

Директорлар кеңесі Қоғам қызметіне жалпы басшылықты жүзеге асырғаны үшін 

Жалғыз акционер алдында жауапты болады. 

Директорлар кеңесі мен атқарушы орган ынтымақтастық рухында өзара іс-қимыл 

жасауы, Қоғамның мүддесі үшін әрекет етуі және орнықты даму қағидаттары мен Жалғыз 

акционерге әділ көзқарас негізінде шешімдер қабылдауы тиіс. Директорлар кеңесі ұзақ 

мерзімді құндылықтың өсуін және Қоғамның тұрақты дамуын қамтамасыз етуі тиіс.. 

 

1.3. Директорлар кеңесі қызметінің қағидаттары 

Директорлар кеңесінің қызметі мынадай қағидаттарға негізделеді: 

1) тиімділік; 

2) жауапкершілік;  

3) шешім қабылдау кезіндегі объективтілік; 

4) акционерлер мен Қоғамның мүдделерін барынша сақтау және іске асыру;  

5) акционерлердің құқықтарын қорғау; 

6) кәсібилік; 

7) парасаттылық; 

8) ұқыптылық; 

9) адалдық. 

Директорлар кеңесінің мүшелері өздерінің функционалдық міндеттерін орындап қана 

қоймай, сонымен қатар өз қызметінде мынадай қағидаттарды ұстануы тиіс: 

1) өз өкілеттіктері шегінде әрекет етуге - Директорлар кеңесінің мүшелері Жарғыда 

бекітілген шешімдер қабылдайды және өз өкілеттіктері шегінде әрекет етеді;  

2) Директорлар Кеңесінің, оның комитеттерінің отырыстарына қатысуға және оларға 

дайындық үшін жеткілікті уақыт бөлуге – Директорлар кеңесі мүшесінің төрт заңды 

тұлғадан артық Директорлар кеңесі мүшесінің лауазымын бір мезгілде атқаруына жол 

берілмейді, Директорлар кеңесінің Төрағасы лауазымын бір мезгілде екі заңды тұлғада ғана 

атқаруға жол беріледі. Директорлар кеңесі мүшесінің өзге де заңды тұлғалардың 

лауазымдарына орналасуына Директорлар кеңесінің мақұлдауын алғаннан кейін ғана жол 

беріледі; 

3) Қоғамның ұзақ мерзімді құны мен орнықты дамуының өсуіне ықпал етуге – 

Директорлар кеңесінің мүшелері Қоғамның мүддесі үшін және Жалғыз акционерге әділ 

көзқарасты және орнықты даму қағидаттарын ескере отырып әрекет етуге тиіс; Директорлар 

кеңесі мүшелерінің шешімдері мен іс-әрекеттерінің әсерін мынадай мәселелер арқылы 

анықтауға болады: ұзақ мерзімді кезеңдегі шешімнің/іс-қимылдың салдары қандай; ұйым 

қызметінің Қоғамға және қоршаған ортаға әсері қандай; Жалғыз акционерге әділ көзқарас 

қамтамасыз етіле ме; ұйымның беделіне және іскерлік этиканың жоғары стандарттарына 

әсер ету; мүдделі тараптардың мүдделеріне әсер ету (бұл мәселелер тізімі ең аз қажет 

ететін, бірақ түпкілікті емес); 

4) іскерлік этиканың жоғары стандарттарын сақтауға – Директорлар кеңесінің 

мүшелері өз іс-әрекеттерінде, шешімдерінде және мінез-құлықтарында іскерлік этиканың 

жоғары стандарттарына сәйкес болуға және Қоғам қызметкерлері үшін үлгі болуы тиіс; 

5) мүдделер қақтығысына жол бермеуге – Директорлар кеңесі мүшесінің жеке 

мүдделілігі оның Директорлар кеңесі мүшесінің міндеттерін тиісінше орындауына әсер етуі 

мүмкін жағдайлардың туындауына жол бермеуге тиіс; мүдделер қақтығысы бар шешімдер 

қабылдауға ықпал ететін немесе ықтимал әсер етуі мүмкін жағдайлар туындағанда, 

Директорлар кеңесінің мүшелері бұл туралы Директорлар кеңесінің Төрағасын алдын ала 

хабардар етуге және мұндай шешімдерді талқылап, қабылдауға қатыспауы тиіс; бұл талап 

Директорлар кеңесі мүшесінің міндеттерін тиісінше орындауға тікелей немесе жанама әсер 

етуі мүмкін Директорлар кеңесі мүшесінің басқа да іс-әрекеттеріне де қатысты болады 

(мысалы, Директорлар кеңесі мүшесінің басқа заңды тұлғалардың қызметтеріне қатысуы, 

серіктестер мен бәсекелестерден акциялар/қатысу үлестерін және өзге де мүлікті сатып 

алу, ақпарат пен мүмкіндіктерге қол жеткізу); 

6) тиісті парасаттылықпен, шеберлікпен және сақтықпен әрекет етуге. 

7) Директорлар Кеңесінің мүшелеріне заңнама, корпоративтік басқару, тәуекелдерді 

басқару, қаржы және аудит, орнықты даму, ұйым қызметінің саласы мен ерекшелігін білу 

сияқты бағыттарды қоса алғанда, Директорлар кеңесінің құзыреттері және Директорлар 

кеңесі мен комитеттердегі өз міндеттерін орындау бөлігінде өз білімдерін тұрақты негізде 

арттыру ұсынылады; ұйым қызметінің өзекті мәселелерін түсіну мақсатында, Директорлар 

кеңесінің мүшелері Қоғамның негізгі объектілеріне үнемі барып, қызметкерлермен 

кездесулер өткізуі тиіс. 

8) Директорлар кеңесінің мүшелері Жалғыз акционер алдындағы фидуциарды 

міндеттер мен қабылданатын шешімдерді, өз қызметінің тиімділігін, әрекетін және/немесе 

әрекетсіздігін қоса алғанда, Директорлар кеңесі мүшесінің міндеттерін орындауға дербес 

жауапты болады. Әр түрлі пікірлер болған кезде, Директорлар кеңесінің Төрағасы Қоғамның 

мүдделеріне сай шешім қабылдау үшін Директорлар кеңесінің жекелеген мүшелері айтатын 

барлық қолайлы нұсқалар мен ұсыныстарды қарауды қамтамасыз етуі тиіс. 

Директорлар кеңесіне ұйымды басқару және атқарушы органның қызметін бақылау 

үшін жеткілікті өкілеттіктер берілуі тиіс. Директорлар кеңесі өз функцияларын Жарғыға 

сәйкес орындайды және келесі мәселелерге ерекше назар аударады: 

1) даму стратегиялары (бағыттары мен нәтижелері);  

2) даму жоспары қызметінің негізгі көрсеткіштерін қою және мониторингілеу;  

3) тәуекелдерді басқару және ішкі бақылау жүйесінің тиімді жұмыс істеуін 

ұйымдастыру және қадағалау;  

4) Директорлар кеңесінің құзыреті шеңберінде ірі инвестициялық жобаларды және 

басқа да түйінді стратегиялық жобаларды тиімді іске асыруды бекіту және мониторингілеу;  

5) атқарушы орган басшысының және мүшелерінің қызметін сайлау, сыйақы, 

сабақтастықты жоспарлау және қадағалау;  

6) корпоративтік басқару және әдептілік;  

7) ұйымда осы Кодекстің ережелерін және іскерлік этика саласындағы корпоративтік 

стандарттарды сақтау.  

Директорлар кеңесі жыл сайын «Самұрық-Энерго» АҚ Корпоративтік басқару 

кодексінің нормаларын сақтау туралы Жалғыз акционердің алдында есеп береді. 

 

1.4. Директорлар кеңесінің құзыреті 

Директорлар кеңесінің құзыретіне Қазақстан Республикасының заңнамасында және 

Қоғамның Жарғысында көзделген мәселелер жатады. 

Директорлар кеңесінің айрықша құзыретіне жатқызылған мәселелер, Қоғам 

Басқармасына шешу үшін берілмейді. 

Директорлар Кеңесі Қазақстан Республикасының заңнамасына және Қоғамның 

жарғысына сәйкес Жалғыз акционердің немесе Қоғам Басқармасының айрықша құзыретіне 

жатқызылған мәселелер бойынша шешімдерді қабылдауға, сондай-ақ Жалғыз акционердің 

шешімдеріне қайшы келетін шешімдерді қабылдауға құқығы жоқ. 

Директорлар кеңесі кез келген уақытта атқарушы органның басшысы мен 

мүшелерінің өкілеттігін тоқтата алады. 

Жалғыз акционер, егер Қоғамның жарғысында өзгеше белгіленбесе, Директорлар 

кеңесінің Қоғамның ішкі қызметіне қатысты мәселелер жөніндегі кез келген шешімінің 

күшін жоюға құқылы. 

Директорлар кеңесі: 

1) лауазымды адамдар мен акционерлер деңгейіндегі ықтимал мүдделер қақтығысын, 

оның ішінде Қоғамның меншігін заңсыз пайдалануды және мүдделілігі бар мәмілелерді 

жасау кезінде теріс пайдалануды қадағалау және мүмкіндігінше жоюы тиіс; 

2) Қоғамдағы корпоративтік басқару тәжірибесінің тиімділігіне бақылауды жүзеге 

асыруға міндетті.  

3) орнықты даму саласындағы тиісті жүйені қалыптастыруды және оны енгізуді 

қамтамасыз етуге, оның ішінде орнықты даму саласындағы мәселелерді неғұрлым мұқият 

және тереңірек қарау мақсатында, олардың қарауын Директорлар кеңесі жанындағы тиісті 

комитеттерге беруге міндетті. 

 

2. Директорлар кеңесін қалыптастыру 

 

2.1. Директорлар кеңесінің құрамы 

 2.1.1. Директорлар кеңесінің құрамында тәжірибесі, тұлғалық сипаттамалары және 

гендерлік құрамы бойынша әртүрлілікті қамтамасыз ету қажет. Директорлар кеңесі мен 

оның комитеттерінде Қоғамның мүддесі үшін тәуелсіз, объективті және тиімді шешімдер 

қабылдауды қамтамасыз ететін дағдылардың, тәжірибе мен білімнің тепе-теңдігі сақталуы 

тиіс. Директорлар кеңесінің құрамына қабылданатын шешімдердің тәуелсіздігін және 

Жалғыз акционерге әділ қарауды қамтамасыз ету үшін жеткілікті мөлшерде Тәуелсіз 

директорлар кіруге тиіс. Компанияның Директорлар Кеңесі құрамындағы Тәуелсіз 

директорлардың ұсынылатын саны Директорлар кеңесі мүшелерінің жалпы санының елу 

пайызын құрайды. 

 Жалғыз акционер үміткерлердің құзыреттерін, дағдыларын, жетістіктерін, іскерлік 

беделін және кәсіби тәжірибесін ескере отырып, айқын және ашық рәсімдер негізінде 

Директорлар кеңесінің мүшелерін сайлайды.  

 Іздеу және іріктеу процесі Директорлар кеңесінің барлық құрамының және жеке 

мүшелердің өкілеттіктерінің толық мерзімі аяқталғанға дейін жүргізілуі керек.  

 Директорлар кеңесінің құрамына үміткерлерді іріктеу кезінде төмендегілер назарға 

алынады:  

 1) басшылық лауазымдардағы жұмыс тәжірибесі;  

 2) Директорлар кеңесінің мүшесі ретіндегі жұмыс тәжірибесі;  

 3) жұмыс өтілі;  

 4) халықаралық сертификаттардың болуын қоса алғанда, білімі, мамандығы;  

 5) бағыттар мен салалар бойынша құзыреттердің болуы (салалар активтер 

портфеліне байланысты өзгеруі мүмкін);  

 6) іскерлік бедел;  

 7) Директорлар кеңесінің құрамына сайланған жағдайда тікелей немесе ықтимал 

мүдделер қақтығысының болуы. 

2.1.2. Директорлар кеңесінің мүшелері мыналар арасынан сайланады: 

1) акционерлер - жеке тұлғалар;  

2) Директорлар кеңесіне Жалғыз акционердің өкілдері ретінде сайлауға ұсынылған 

(ұсынған) тұлғалар;  

3) өзге тұлғалар (Ереженің 2.1-тармағының 2.1.3-тармағында белгіленген шектеуді 

ескере отырып).  

2.1.3 Қоғамның акционері болып табылмайтын және Директорлар кеңесіне 

акционердің өкілі ретінде сайлауға ұсынылмаған (ұсынбаған) жеке тұлға Директорлар 

кеңесінің мүшесі болып сайлана алады. Мұндай адамдардың саны Директорлар кеңесі 

құрамының елу пайызынан аспауы тиіс. 

2.1.4. Қоғамның Басқарма мүшелері, Қоғамның Басқарма Төрағасынан басқа, 

Директорлар кеңесіне сайлана алмайды. Қоғамның Басқарма Төрағасы Директорлар 

кеңесінің Төрағасы болып сайлана алмайды.  

2.1.5. Қоғамның Директорлар кеңесінің сандық құрамын Жалғыз акционер 

айқындайды. Қоғамның Директорлар кеңесі мүшелерінің кемінде үштен бірі Тәуелсіз 

директорлар болуы тиіс. 

2.1.6. Директорлар кеңесінің мүшелігіне үміткерлердің және Директорлар кеңесінің 

мүшелерінің өз міндеттерін орындау және Директорлар кеңесінің акционерлер мен 

Қоғамның мүддесі үшін тиімді жұмысын ұйымдастыру үшін қажетті тиісті жұмыс 

тәжірибесі, білімі, біліктілігі және (немесе) іскерлік салалық ортадағы оң жетістіктері болуы 

тиіс. 

Қоғамның Директорлар кеңесінің мүшесі: 

1) Қазақстан Республикасының заңнамасында белгiленген тәртiппен алынбаған 

немесе өтелмеген соттылығы бар; 

2) бұрын аталған заңды тұлғаның басшы қызметкері лауазымына орналасу кезінде 

немесе аталған заңды тұлғаның банкроттығы, консервациясы, санациясы, мәжбүрлеп 

таратылуы туралы шешім қабылданған күннен кейін 5 (бес) жыл ішінде банкрот деп 

танылған немесе консервациялауға, санациялауға, мәжбүрлеп таратуға ұшыраған заңды 

тұлғаның басшы қызметкері болған тұлғаларға тиым салынады 

2.1.7. Тәуелсіз директор деп жекелеген акционерлердің, атқарушы органның және 

басқа да мүдделі тараптардың ықпалынан бос, тәуелсіз және объективті шешімдер қабылдау 

үшін жеткілікті кәсібилігі мен дербестігі бар тұлға болып танылады. Тәуелсіз директор 

Жарғыда және «Акционерлік қоғамдар туралы» ҚР Заңында көзделген талаптарға сәйкес 

болуы тиіс, сондай-ақ егер ол: 

1) Қоғамның Директорлар кеңесіне сайланғанға дейінгі бес жыл ішінде Қоғамның 

немесе Қоғамның үлестес тұлғаларының қызметкері болмайтын; 

2) Директорлар кеңесіне сайланғанға дейінгі бес жыл ішінде Қоғам қызметкерлерімен 

жақын туыстықта (ата-анасы, ағасы, әпкесі, ұлы, қызы), некеде, сондай-ақ құдалықта 

(ағасы, әпкесі, ата-анасы, ұлы немесе жұбайының (зайыбының) қызы) тұрмаған; 

3) Қоғамнан немесе Қоғамның үлестес тұлғаларынан қаржыландыру алатын 

коммерциялық емес ұйымның үлестес тұлғасы болып табылмайтын; 

4) Қоғамға және Қоғамның үлестес тұлғаларына өтеулі негізде кез келген қызмет 

түрін көрсетпейтін; 

5) Қоғамның қызметкері Директорлар кеңесінің мүшесі болып табылатын заңды 

тұлғаның лауазымды адамы болып табылмайтын; 

6) Қоғамның Директорлар кеңесіне сайланғанға дейінгі бес жыл ішінде үлестес тұлға 

немесе Қоғамның аудитін жүргізетін немесе жүргізетін ұйымның қызметкері, не аталған 

ұйымның үлестес тұлғаларының қызметкері болмаған; 

7) Қоғам қабылдайтын шешімдерді айқындау мүмкіндігі бар тұлға немесе Қоғам 

қабылдайтын шешімдерді айқындау мүмкіндігі бар тұлғаның  жақын туысы, мұрагері, 

құқықтық мирасқоры, өкілі болып табылмайтын; 

8) Қоғам акционерінің үлестес тұлғасы болып табылмайтын; 

9) шет мемлекеттің заң шығарушы, атқарушы, әкімшілік немесе сот органында 

қандай да бір лауазымды атқаратын, тағайындалатын немесе сайланатын тұлға, сондай-ақ 

шет мемлекет үшін қандай да бір қоғамдық функцияны орындайтын тұлға болып 

табылмайтын; 

10) тоғыз жылдан астам қатарынан Директорлар кеңесіне сайланбаған. Ерекше 

жағдайларда, тоғыз жылдан астам мерзімге сайлануға жол беріледі. Директорлар кеңесіне 

Тәуелсіз директорды сайлау Директорлар кеңесінің осы мүшесін сайлау қажеттілігін және 

осы фактордың шешім қабылдау тәуелсіздігіне әсерін егжей-тегжейлі түсіндіре отырып, жыл 

сайын өткізілуі тиіс. 

Тәуелсіз директорлар мүдделер қақтығысы туындауы мүмкін мәселелерді талқылауға 

белсенді қатысуға тиіс (қаржылық және қаржылық емес есептілікті дайындау, оларға 

қатысты мәмілелерді жасасу, атқарушы органның құрамына үміткерлерді ұсыну, 

атқарушы орган мүшелеріне сыйақы белгілеу). Тәуелсіз директорларды Директорлар 

кеңесінің негізгі комитеттерінің Төрағалары сайлайды - аудит, тағайындау және сыйақы 

мәселелері бойынша, басқа комитеттерде оларды төраға ретінде сайлау ұсынылады. 

Тәуелсіз директор тәуелсіздік мәртебесінің жоғалуы мүмкін екендігін қадағалап, 

мұндай жағдайлар болған жағдайда Директорлар кеңесінің Төрағасына алдын ала хабарлауға 

тиіс. Директорлар кеңесі мүшесінің тәуелсіздігіне әсер ететін мән-жайлар болған жағдайда, 

Директорлар кеңесінің Төрағасы тиісті шешім қабылдау үшін осы ақпаратты дереу Жалғыз 

акционердің назарына жеткізеді. 

Директорлар кеңесінің жекелеген мүшелерін немесе оның толық құрамын жаңа 

мерзімге қайта сайлау кезінде олардың Ұйымның Директорлар кеңесі қызметінің 

тиімділігіне қосқан үлесі назарға алынады. 

11) Жалғыз акционер бекіткен басқа критерийлерге сәйкес келеді. 

 

2.2. Директорлар кеңесінің мүшелерін сайлау 

2.2.1. Директорлар кеңесінің мүшелері Жалғыз Акционердің шешімімен сайланады.  

2.2.2. Директорлар кеңесінің мүшелерін сайлау мәселелері бойынша материалдар 

ұсынылатын үміткерлер туралы мынадай ақпаратты қамтуы тиіс:  

1) Тегі, аты, сондай-ақ қалауы бойынша-әкесінің аты;  

2) білімі туралы мәліметтер;  

3) Қоғамға үлестестігі туралы мәліметтер; 

4) соңғы үш жылдағы жұмыс орындары мен атқаратын лауазымдары туралы 

мәліметтер;  

5) кандидаттардың біліктілігін, жұмыс тәжірибесін растайтын өзге де ақпаратты 

қамтиды. 

Материалдарда ұсынылған Директорлар кеңесінің мүшелігіне үміткердің Жалғыз 

акционердің өкілі болып табылатындығы немесе Қоғамның Тәуелсіз директоры лауазымына 

үміткер болып табылатындығы көрсетілуі керек. Егер Директорлар кеңесінің мүшелігіне 

үміткер Ереженің 2.1-тармағының 2.1.3-тармақшасында көрсетілген акционер, не жеке тұлға 

болып табылса, онда бұл туралы мәліметтер де материалдарда көрсетілуі тиіс. 

2.2.3. Директорлар кеңесі мүшелерінің өкілеттік мерзімін Жалғыз акционер белгілейді 

және 3 (үш) жылдан аспауы тиіс, ол аяқталғаннан кейін Қоғамның Директорлар кеңесінің 

құрамы қайта сайланады. Директорлар кеңесінің құрамына қатарынан 6 (алты) жылдан 

астам мерзімге сайланудың кез келген мерзімі (мысалы, екі-үш жылдық мерзім) 

Директорлар кеңесінің құрамын сапалы жаңарту қажеттілігі ескеріле отырып, ерекше 

қаралуға тиіс. 

Қоғамның Директорлар кеңесінің мүшелеріне Қоғаммен бәсекелес немесе жеткізуші 

болып табылатын заңды тұлғалардың Директорлар кеңестеріндегі лауазымдарды атқаруға 

тыйым салынады. 

2.2.4. Директорлар кеңесі мүшелерінің өкілеттік мерзімі бүкіл Директорлар кеңесінің 

өкілеттік мерзімімен сәйкес келеді және Жалғыз акционер Директорлар кеңесінің жаңа 

құрамын сайлау жөнінде шешім қабылдаған кезде аяқталады. 

Директорлар кеңесінің мүшелері үш жылға дейінгі мерзімге сайланады, кейіннен 

қызметтің қанағаттанарлық нәтижелері болған жағдайда, тағы да үш жылға дейінгі мерзімге 

қайта сайлануы мүмкін. 

Тәуелсіз директор Директорлар кеңесіне тоғыз жылдан астам уақыт қатарынан 

сайлана алмайды. Ерекше жағдайларда ғана тоғыз жылдан астам мерзімге сайлауға жол 

беріледі, яғни Директорлар кеңесіне Тәуелсіз директорды сайлау жыл сайын Директорлар 

кеңесінің осы мүшесін сайлау қажеттілігі мен осы фактордың шешім қабылдаудың 

тәуелсіздігіне әсері егжей-тегжейлі түсіндіріле отырып жүргізілуі тиіс. 

Ешбір тұлға өзінің тағайындалуына, сайлануына және қайта сайлануына байланысты 

шешімдер қабылдауға қатыспауы керек. 

Жалғыз акционер Директорлар Кеңесінің барлық немесе жекелеген мүшелерінің 

өкілеттіктерін өз бастамасы бойынша, сондай-ақ Директорлар кеңесі мүшесінің бастамасы 

бойынша оның Директорлар кеңесіне жазбаша хабарламасы негізінде мерзімінен бұрын 

тоқтатуға құқылы. 

Директорлар кеңесінің мұндай мүшесінің өкілеттігі Директорлар кеңесі көрсетілген 

хабарламаны алған сәттен бастап тоқтатылады. 

2.2.5. Директорлар кеңесі мүшесінің өкілеттігі мерзімінен бұрын тоқтатылған 

жағдайда, Қоғамның Директорлар кеңесінің жаңа мүшесін сайлауды Жалғыз акционер 

жүзеге асырады, бұл ретте Қоғамның жаңадан сайланған Директорлар кеңесі мүшесінің 

өкілеттігі тұтастай алғанда, Қоғамның Директорлар кеңесі өкілеттігінің мерзімі біткен кезде 

бір мезгілде аяқталады. 

2.2.6. Директорлар Кеңесінің өкілеттігін тоқтату және мүшелерін сайлау туралы 

шешімдер Директорлар кеңесінің, Директорлар кеңесі комитеттерінің және Директорлар 

кеңесінің әрбір мүшесінің қызметін жыл сайынғы бағалау нәтижелері бойынша қабылдануы 

мүмкін. 

2.2.7. Директорлар кеңесі мүшесінің күндізгі отырыстардың 50% - дан азына 

қатысуы немесе сырттай дауыс беруге қойылған мәселелердің 50% - дан азы бойынша 

толтырылған бюллетеньдерді ұсынуы, оның өкілеттігін мерзімінен бұрын тоқтатуға негіз 

бола алады. 

2.2.8. Қоғамның Директорлар кеңесі Жалғыз акционерге Директорлар кеңесінің 

мүшесі есепті жыл ішінде жиналыстардың 50%-дан азына қатысса, директордың өкілеттігін 

мерзімінен бұрын тоқтатуды ұсынады. 

2.2.9. Директорлар кеңесі – Директорлар кеңесі мен Жалғыз акционердің 

тағайындаулары мен сыйақылары жөніндегі комитеттің ұсыныстары негізінде Директорлар 

кеңесіне үміткерлердің тізімін қалыптастыруға құқылы және оны Директорлар кеңесіне 

сайлау үшін ұсынылған үміткерлерге қатысты тағайындаулар мен сыйақылар жөніндегі 

комитеттің өмірбаянын сипаттаумен, бағалауларымен және ұсынымдарымен бірге Жалғыз 

акционерге жібереді. 

2.2.10. Директорлар кеңесінің сандық құрамы қызмет ауқымын, бизнес 

қажеттіліктерін, ағымдағы міндеттерді, даму стратегиясын және қаржылық мүмкіндіктерді 

ескере отырып, жеке белгіленеді. 

2.2.11 Директорлар кеңесі қызметінің үздіксіздігін және құрамының үдемелі 

жаңаруын қолдау үшін Директорлар кеңесі мүшелерінің сабақтастық жоспарларының 

болуын қамтамасыз ету қажет. 

2.2.12 Директорлар кеңесі Директорлар кеңесінің жаңадан сайланған мүшелері үшін 

қызметке кірісу бағдарламасын және Директорлар кеңесінің әрбір мүшесі үшін кәсіби даму 

бағдарламасын бекітеді. Корпоративтік хатшы осы бағдарламаның орындалуын қамтамасыз 

етеді. 

2.2.13. Алғаш рет сайланған Директорлар кеңесінің мүшелері тағайындалғаннан 

кейін, қызметке кірісу бағдарламасынан өтеді. Қызметке кірісу барысында Директорлар 

кеңесінің мүшелері өздерінің құқықтары мен міндеттерімен, қызметтің негізгі 

аспектілерімен және Қоғамның құжаттарымен, оның ішінде ең үлкен тәуекелдерге 

байланысты құжаттармен танысады. 

 

2.3. Директорлар кеңесінің Төрағасы 

2.3.1. Директорлар кеңесінің Төрағасын Жалғыз акционер сайлайды. Директорлар 

кеңесінің Төрағасы Директорлар кеңесінің жалпы басшылығына жауап береді, Директорлар 

кеңесінің, оның негізгі функцияларын толық және тиімді іске асыруын және Директорлар 

кеңесінің мүшелері, ірі акционерлер мен атқарушы орган арасында құрылымды сұхбат 

құруды қамтамасыз етеді. 

Директорлар кеңесінің Төрағасы Қоғамның ішкі және сыртқы сын-қатерлерге 

уақтылы және тиісті кәсіби деңгейде жауап беруге қабілетті, ұзақ мерзімді құндылығын 

және тұрақты дамуын арттыруға ұмтылатын кәсіпқойлардың біртұтас командасын құруға 

ұмтылуы керек.  

2.3.2. Директорлар кеңесінің Төрағасы рөлін орындау үшін кәсіби біліктілік пен 

тәжірибеден басқа, көшбасшылық, ынталандыру, әртүрлі көзқарастар мен тәсілдерді түсіну, 

жанжалды жағдайларды шешу дағдылары сияқты арнайы дағдылардың болуы қажет.  

2.3.3. Директорлар кеңесінің Төрағасы болмаған жағдайда, оның функцияларын 

Директорлар кеңесінің шешімі бойынша Директорлар кеңесі мүшелерінің бірі орындайды. 

2.3.4. Директорлар кеңесінің Төрағасы Қазақстан Республикасының заңнамасында 

және Қоғамның Жарғысында белгіленген тәртіппен: 

1) Қоғамның Директорлар кеңесінің жұмысын ұйымдастырады; 

2) Қоғамның Директорлар кеңесінің отырыстарын шақырады және оларға төрағалық 

етеді; 

3) отырыстарды жүргізеді және хаттамаға қол қояды; 

4) Егер осы Жарғыда өзгеше көзделмесе, Қоғамның атынан Қоғамның Басқарма 

Төрағасымен еңбек шартына қол қояды; 

5) Қоғамның атынан Директорлар кеңесінің Тәуелсіз директорларымен шарттарға қол 

қояды;  

6) әртүрлі пікірлер болған кезде, Директорлар кеңесінің Төрағасы ұйымның 

мүдделеріне сай шешім қабылдау үшін Директорлар кеңесінің жекелеген мүшелері айтатын 

барлық қолайлы нұсқалар мен ұсыныстардың қаралуын қамтамасыз етуге тиіс. 

Директорлар кеңесінің Төрағасы Жалғыз акционерге есепті кезеңдегі Директорлар 

кеңесі мен оның комитеттері қызметінің қорытындыларын, ұйымның ұзақ мерзімді 

құндылығы мен тұрақты дамуы бойынша Директорлар Кеңесі қабылдаған шараларын, 

тәуекелдің негізгі факторларын, маңызды оқиғаларын, қаралған мәселелерін, отырыстар 

санын, отырыстар нысанын, қатысуларын, сондай-ақ Директорлар кеңесі туралы басқа да 

маңызды ақпараттар есебін ұсынады; 

7) Қоғамның Жалғыз акционерінің немесе Директорлар кеңесінің шешімі бойынша, 

сондай-ақ осы Ережеге және Қоғамның басқа да ішкі құжаттарына сәйкес өзге де 

функцияларды жүзеге асырады. 

Директорлар кеңесі Төрағасының негізгі функцияларына мыналар жатады: 

1) Директорлар кеңесінің отырыстарын жоспарлау және күн тәртібін қалыптастыру;  

2) Директорлар кеңесі мүшелерінің шешімдер қабылдау үшін толық және өзекті 

ақпаратты уақтылы алуын қамтамасыз ету; 

3) Директорлар кеңесінің назарын стратегиялық мәселелерді қарауға 

шоғырландыруды қамтамасыз ету және Директорлар кеңесінің қарауына жататын ағымдағы 

сипаттағы мәселелерді барынша азайту; 

4) талқылауға жеткілікті уақыт бөлу, күн тәртібіндегі мәселелерді жан-жақты және 

терең қарау, ашық талқылауларды ынталандыру, келісілген шешімдерге қол жеткізу арқылы 

Директорлар кеңесінің отырыстарын өткізудің барынша нәтижелілігін қамтамасыз ету; 

5) негізгі стратегиялық шешімдерді қабылдау кезінде Жалғыз акционермен 

консультациялар ұйымдастыруды қоса алғанда, акционерлермен тиісті байланыс пен өзара 

әрекеттестік орнату; 

6) Директорлар кеңесінің қабылданған шешімдерінің тиісінше орындалуына 

мониторинг пен қадағалауды қамтамасыз ету; 

7) корпоративтік қақтығыстар туындаған жағдайда, оларды шешу және ұйымның 

қызметіне кері әсерін азайту бойынша шаралар қабылдау және мұндай жағдайларды өз 

бетімен шешу мүмкін болмаған жағдайда акционерді уақтылы хабардар ету. 

Аға тәуелсіз директордың негізгі функцияларына мыналар жатады: 

1) Директорлар кеңесі Төрағасының кеңесшісі қызметін атқару және оған қойылған 

мақсаттарды жеткізуде қолдау көрсету; 

2) Директорлар Кеңесі Төрағасының қызметін бағалау; 

3) Директорлар Кеңесі Төрағасының сабақтастығын жоспарлау; 

4) акционерлер, атқарушы орган, Директорлар кеңесінің Төрағасы және басқа 

Директорлар арасында келіспеушіліктер туындаған жағдайда делдалдың келіспеушіліктерді 

шешуде сөз сөйлеуі. 

 

3. Директорлар кеңесінің комитеттері 

 

3.1. Директорлар кеңесінің комитеттерін қалыптастыру 

Ең маңызды мәселелерді қарау және Директорлар кеңесіне ұсыныстар дайындау үшін 

Қоғамда Директорлар кеңесінің комитеттері құрылуы мүмкін: 

 1) тағайындаулар мен сыйақылар бойынша; 

2) аудит бойынша; 

3) еңбек, қоршаған ортаны қорғау және қауіпсіздігі бойынша; 

4) Директорлар кеңесінің қалауы бойынша өзге де комитеттер. 

 

3.2. Директорлар кеңесі комитеттерінің құрамы мен жұмыс тәртібі 

Комитеттер Директорлар кеңесінің отырысында қаралғанға дейін неғұрлым маңызды 

мәселелер шеңбері бойынша егжей-тегжейлі талдау жүргізу және ұсынымдар әзірлеу үшін 

құрылады. Комитеттер қарайтын мәселелер бойынша түпкілікті шешімді Директорлар кеңесі 

қабылдайды. 

Директорлар кеңесінің комитеттері Директорлар кеңесінің мүшелерінен және белгілі 

бір комитетте жұмыс істеу үшін қажетті кәсіби білімі бар сарапшылардан тұрады. 

Директорлар кеңесі комитеттерінің құрамында көпшілігі Тәуелсіз директорлар болып 

табылады. Аудит жөніндегі комитеттің құрамына тек Тәуелсіз директорлар кіреді. 

Комитет Төрағалары Қоғамның Директорлар кеңесінің Тәуелсіз директорлары 

қатарынан сайланады. Қоғамның Басқарма Төрағасы Директорлар кеңесінің қандай да бір 

Комитетінің төрағасы бола алмайды. 

Директорлар кеңесі комитеттерін қалыптастыру және олардың жұмыс тәртібі, сондай-

ақ олардың сандық құрамы Директорлар кеңесі бекітетін Қоғамның ішкі құжаттарында 

белгіленеді. 

Комитет Төрағалары комитеттің қызметі туралы есеп дайындайды және жеке 

отырыста Директорлар кеңесінің алдында бір жылдағы қызметінің қорытындылары туралы 

есеп береді. Директорлар кеңесінің Төрағасы бір жыл ішінде комитеттерден өз қызметі 

туралы ақпарат беруді талап етуге құқылы. 

4. Директорлар кеңесінің қызметін қамтамасыз ету 

 

4.1. Қоғамның Корпоративтік хатшысы 

Директорлар кеңесі Корпоративтік хатшыны тағайындау туралы шешім қабылдайды, 

оның өкілеттік мерзімін, функциялары мен қызмет тәртібін айқындайды. Корпоративтік 

хатшыны тағайындау және сайлау кезінде Директорлар кеңесі мен Тағайындаулар және 

сыйақылар жөніндегі комитет мүшелерінің лауазымға әлеуетті кандидаттармен сұхбат 

(ондай бар болса) жүргізуін қоса алғанда, сондай-ақ Корпоративтік хатшының бекітілген 

сабақтастық жоспарын ескере отырып, ашық және анық конкурстық рәсімдер жүргізеді. 

 Корпоративтік хатшының негізгі міндеттеріне Директорлар кеңесі, Жалғыз акционер 

тарапынан корпоративтік шешімдерді уақтылы және сапалы қабылдауға жәрдемдесу, 

Директорлар кеңесінің мүшелері үшін олардың қызметінің барлық мәселелері бойынша 

кеңесші рөлін атқару кіреді. 

Қоғамның Корпоративтік хатшысы Директорлар кеңесінің отырыстарын дайындау 

мен өткізуді бақылауды жүзеге асырады, Директорлар кеңесінің отырысына материалдарды 

қалыптастыруды қамтамасыз етеді, Қазақстан Республикасы заңнамасының, Қоғам 

Жарғысының және Қоғамның ішкі құжаттарының талаптарына сәйкес, оларға қол жеткізуді 

қамтамасыз етуді бақылауды жүргізеді. 

Материалдар сапасыз ұсынылған жағдайда, Корпоративтік хатшы материалдарды 

Қоғамның Директорлар кеңесінің отырысына дейін пысықтау үшін қайтаруға құқылы. 

Егер материалдар белгіленген мерзімнен тыс ұсынылса, Корпоративтік хатшы 

Директорлар кеңесі Төрағасының келісімімен мәселені күн тәртібіне енгізбейді. 

Қоғамның Корпоративтік хатшысы Директорлар кеңесі мүшелерінің нақты және анық 

ақпаратты дер кезінде алуын қамтамасыз етеді. 

Қоғамның Корпоративтік хатшысы Директорлар кеңесіне есеп береді. Корпоративтік 

хатшының мәртебесі, функционалдық міндеттері, өкілеттіктері және қызметінің басқа да 

мәселелері Директорлар кеңесінің шешімімен бекітілген Қоғамның тиісті ішкі құжатында 

айқындалады. 

 

4.2. Директорлар кеңесі мүшелерінің сыртқы сарапшыларды тартуы 

Егер, Директорлар кеңесі қарайтын мәселе сыртқы кәсіби және тәуелсіз сараптаманы 

қажет етсе, Директорлар кеңесі көпшілік дауыспен Директорлар кеңесінің және Директорлар 

кеңесі комитеттерінің құзыретіне кіретін жекелеген мәселелер бойынша консультациялар 

алу үшін Сыртқы сарапшыларды тарту туралы шешім қабылдайды. Сарапшыларды тарту 

Директорлар кеңесін қабылданған шешімдері үшін жауапкершіліктен босатпайтынын ескеру 

қажет. 

Директорлар кеңесінің Сыртқы сарапшыларды тартуы Қоғамның бюджетінде осы 

мақсаттар үшін көзделген шектерде, Қоғам қаражаты есебінен жүзеге асырылады. 

Директорлар кеңесі мүшелерінің Сыртқы сарапшыларды тарту бөлігіндегі құқықтары 

мен міндеттері, Директорлар кеңесі мүшелерінің Сыртқы сарапшыларды тарту туралы 

шешімдерді жоспарлау және қабылдау тәртібі – Қоғамның ішкі құжаттарымен реттеледі. 

 

4.3. Директорлар кеңесінің мүшелерін Қоғамға қатысты ақпаратпен қамтамасыз 

ету тәртібі 

Қоғамның Басқарма Төрағасы мен мүшелері Директорлар кеңесі мүшесінің жазбаша 

өтініші бойынша 10 (он) күнтізбелік күннен кешіктірмей, Директорлар кеңесі мүшесінің өз 

функцияларын орындауы үшін Қоғамға қатысты ақпаратты (құжаттарды, материалдарды) 

беруге міндетті немесе көрсетілген мерзімде ақпаратты ұсыну мүмкіндігі болмаған 

жағдайда, себебін көрсете отырып, жазбаша дәлелді түсініктеме беруі қажет. Қызметтік, 

коммерциялық немесе заңмен қорғалатын өзге де құпияны құрайтын ақпаратты 

(құжаттарды, материалдарды) беру Қазақстан Республикасының заңнамасына және 

Қоғамның ішкі құжаттарына сәйкес жүзеге асырылады. 

 

5. Директорлар кеңесі мүшесінің құқықтары, міндеттері мен жауапкершілігі, 

құқықтары мен міндеттерін жүзеге асыру тәртібі 

 

5.1. Директорлар кеңесі мүшесінің құқықтары 

Директорлар кеңесінің мүшесі: 

1) Қоғам Басқармасынан Қоғамға қатысты кез келген ақпаратты (құжаттарды, 

материалдарды), егер бұл ақпарат оған Директорлар кеңесі мүшесінің функцияларын 

орындау үшін қажет болса, осы Ережеде және Қоғамның басқа да ішкі құжаттарында 

белгіленген тәртіппен сұратуға құқылы; 

2) Жалғыз акционер белгілеген тәртіппен өз міндеттерін орындағаны үшін сыйақы 

алуға және (немесе) Директорлар кеңесінің отырыстарына қатысуға байланысты 

шығындарын өтеуге; 

3) Жалғыз акционердің шешімдерімен, отырыстардың хаттамаларымен және 

Директорлар кеңесінің шешімдерімен, Басқарма және Директорлар кеңесі комитеттері 

отырыстарының хаттамаларымен, аудиторлық қорытындылармен танысуға; 

4) Директорлар кеңесінің кезектен тыс отырысын шақыруға бастамашылық жасауға, 

сондай-ақ Директорлар кеңесінің жұмыс жоспарын қалыптастыру немесе өзгерту жөнінде 

ұсыныстар енгізуге; 

5) Директорлар кеңесі отырысының күн тәртібіне мәселелерді енгізуге; 

6) Директорлар кеңесінің құзыретіне жататын мәселелер бойынша Директорлар 

кеңесі белгілеген тәртіппен және Қоғамның бюджетінде көзделген қаражат шегінде 

сарапшыларды тартуды талап етуге; 

7) Қазақстан Республикасының заңнамасында, Қоғамның Жарғысында, Қоғамның 

өзге де ішкі құжаттарында көзделген өзге де құқықтарды жүзеге асыруға құқығы бар. 

 

5.2. Директорлар кеңесі мүшелерінің міндеттері 

Директорлар кеңесінің мүшесі: 

1) Қазақстан Республикасы заңнамасының талаптарына, Қоғамның Жарғысына және 

Қоғамның ішкі құжаттарына сәйкес ақпараттылық, ашықтық негізінде, Қоғамның және оның 

акционерлерінің мүддесі үшін әрекет етуге; 

2) корпоративтік мәселелер бойынша объективті тәуелсіз пайымдаулар шығаруға; 

3) Қоғам мен акционерлердің мүддесі үшін әрекет етуге; 

4) өз құқықтары мен өкілеттіктері шегінде әрекет етуге; 

5) адалдықпен және орнықтылықпен, толық ақпараттандыру негізінде, адалдықпен, 

белсенділікпен, тиісті қамқорлықпен, ұқыптылықпен және кәсібилікпен әрекет етуге; 

6) егер Қазақстан Республикасының заңнамасында және Қоғамның ішкі 

құжаттарында неғұрлым ұзақ мерзім көзделмесе, Директорлар кеңесі мүшесінің 

лауазымында болу мерзімі ішінде және Директорлар кеңесі мүшесінің лауазымында болу 

мерзімі аяқталғаннан кейін 5 (бес) жыл ішінде Қоғам туралы құпия ақпаратты жеке мүддесі 

үшін немесе үшінші тұлғалардың мүддесі үшін жария етпеуге және пайдаланбауға; 

Директорлар кеңесінің бұрынғы мүшелерінің Директорлар кеңесінің мүшелері ретіндегі 

қызметін тоқтатқаннан кейін ұйымның ішкі (ресми) ақпаратын жария етпеуінің ескіру 

мерзімі кемінде 5 жылды құрайды. 

7) Директорлар кеңесінің күндізгі отырыстарына қатысуға, не осы Ереженің № 3 

қосымшасына сәйкес жазбаша пікір беруге; 

8) себептерін көрсете отырып, Қоғамның Директорлар кеңесінің Төрағасына 

Директорлар кеңесінің отырысына қатысу мүмкін еместігі туралы алдын ала хабарлауға; 

9) Жалғыз акционер мен Директорлар Кеңесі қабылдаған шешімдерді, егер мұндай 

шешімдер Қазақстан Республикасының заңнамасына сәйкес келсе және Директорлар кеңесі 

мүшесінің пікірінше, акционерлер мен Қоғамның мүдделеріне қайшы келмесе, орындауға; 

10) негізделген шешімдер қабылдауға, ол үшін қажетті ақпаратты (құжаттарды, 

материалдарды) толық көлемде зерделеуге; 

11) құрамына өзі сайланған Директорлар кеңесі комитеттерінің отырыстары мен 

жұмыстарына қатысуға; 

12) шешімдер қабылдау кезінде тәуекелдер мен қолайсыз салдарларды бағалауға; 

13) үлестестік пайда болған күннен бастап жеті күн ішінде Қоғамға өзінің үлестес 

тұлғалары және олардың үлестестіктің туындау негіздерінің өзгерістері туралы мәліметтерді 

хабарлауға; 

14) өз мүдделері (немесе онымен аффилиирленген тұлғалар) мен Қоғам мүдделері 

арасында қақтығыстың туындауына әкеп соқтыратын немесе ықтимал әкеп соғуы мүмкін іс-

әрекеттерден аулақ болуға және ондай жағдайларға жол бермеуге, ал мұндай жанжал 

туындаған жағдайда, Директорлар кеңесіне мүдделер қақтығысының болуы туралы дереу 

хабарлауға міндетті; 

15) өз міндеттерін орындау үшін жеткілікті уақыттың болуын бағалауға, ал өз 

міндеттерін толық орындау үшін уақыт мүмкін болмаған немесе жеткіліксіз болған жағдайда 

Директорлар кеңесінің мүшесі өкілеттігін өз еркімен босатуы тиіс; 

16) жасауға мүдделі деп танылуы мүмкін болжамды мәмілелер туралы ақпаратты 

Директорлар кеңесінің назарына жеткізуге; 

17) өзінің мүдделілігі бар мәселелер бойынша дауыс беруге, шешімдер қабылдауға 

қатыспау. Бұл ретте, Директорлар Кеңесінің мүшесі Директорлар кеңесіне осындай 

мүдделілік фактісін және оның туындау негіздерін дереу ашуға тиіс; 

18) Қоғам Жарғысының және «Самұрық-Энерго» АҚ Корпоративтік басқару 

кодексінің ережелерін сақтауға; 

19) Қоғамның ішкі құжаттарына сәйкес өз біліктілігін арттыруға; 

20) ақпаратты Қоғамның назарына жеткізу: 

- негізгі жұмыс орны (заңды тұлғаның толық атауын, заңды мекен-жайын көрсете 

отырып) және атқаратын лауазымы туралы, басқа да қоса атқаратын лауазымдары туралы, 

сондай-ақ негізгі жұмыс орны бойынша өзгерістер туралы; 

- паспорттық деректер (сериясы, құжатттың нөмірі, кім және қашан берілді), 

азаматтығы, сәйкестендіру нөмірі туралы; 

- пошта мекенжайы, электрондық пошта жәшігі, байланыс телефоны туралы; 

- басқа заңды тұлғалардың саны мен санаттарын көрсете отырып, оған тиесілі 

акциялары (үлестері, пайлары) туралы, сондай-ақ оларды сату және (немесе) сатып алу 

туралы; 

- Директорлар кеңестерінің құрамына және басқа заңды тұлғалардың бақылау 

кеңестеріне мүшелік етуге. 

 

5.3. Директорлар кеңесі мүшелерінің жауапкершілігі 

Директорлар кеңесінің мүшелері мыналардың: 

1) қателесуге әкеліп соқтыратын ақпарат немесе көрінеу жалған ақпарат беру; 

2) Заңда және Қоғамның ішкі құжаттарында белгіленген ақпаратты беру тәртібін 

бұзу; 

3) олардың теріс пиғылды әрекеттерінің және (немесе) әрекетсіздігінің нәтижесінде, 

оның ішінде олардың не олардың аффилирленген тұлғалары Қоғаммен осындай мәмілелер 

жасасу нәтижесінде пайда (табыс) табу мақсатында, Қоғамға зиян келтіруге әкеп 

соқтырған ірі мәмілелерді және (немесе) мүдделілік болуына орай жасалатын мәмілелерді 

жасасуға ұсыну және (немесе) жасасу туралы шешім қабылдау нәтижесінде келтірілген 

залалдарды қоса алғанда, бірақ олармен шектелмей, өздерінің іс-әрекеттерінен және 

(немесе) әрекетсіздігінен келтірілген зиян үшін және Қоғамға келтірілген залалдар үшін 

Қоғам мен Жалғыз акционер алдында Қазақстан Республикасының заңдарында белгіленген 

жауапкершілік жүктеледі. 

Жалғыз акционердің Заңда және (немесе) Қоғамның Жарғысында көзделген 

жағдайларда ірі мәміле және (немесе) мәміле жасасуға мүдделілігі бар жасасу туралы шешім 

қабылдауы, оларды жасасуға ұсынған Директорлар кеңесінің мүшесін немесе кеңес 

отырысында жосықсыз әрекет еткен және (немесе) әрекетсіз әрекет еткен, оның ішінде 

олардың не оның үлестес тұлғаларының пайданы (табысты) алуы мақсатында және оларды 

орындау нәтижесінде Қоғамға залал келтірілсе Директорлар кеңесінің мүшесі 

жауаптылықтан босатылмайды. 

5.3.2. Қоғам Жалғыз акционердің шешімі негізінде Директорлар кеңесінің мүшесіне 

оның Қоғамға келтірген зиянын не залалдарын Қоғамға өтеуі туралы, сондай-ақ, егер 

Директорлар кеңесі теріс пиғылды әрекет еткен және (немесе) әрекет етпеген жағдайда, 

Қоғамға залал келтіруге әкеп соқтырған ірі мәмілелер және (немесе) мүдделілік болуына 

орай жасалатын мәмілелер жасасу туралы шешімдер (жасасуға ұсыныстар) қабылдау 

нәтижесінде алынған пайданы (табысты) Директорлар кеңесінің және (немесе) оның 

үлестес тұлғаларының Қоғамға қайтаруы туралы талап-арызбен сотқа жүгінуге құқылы. 

Қоғам Жалғыз акционердің шешімі негізінде Қоғамның Директорлар кеңесінің 

мүшесіне және (немесе) үшінші тұлғаға, егер осындай мәмілені жасасу және (немесе) 

жүзеге асыру кезінде Қоғамның Директорлар кеңесінің мүшесі осындай үшінші тұлғамен 

келісім негізінде Қазақстан Республикасы заңнамасының, осы Жарғының және Қоғамның 

ішкі құжаттарының талаптарын немесе оның еңбек шартын бұза отырып әрекет етсе, 

Қоғамның осы үшінші тұлғамен жасаған мәмілесі нәтижесінде Қоғамға келтірілген 

залалдарды Қоғамға өтеуі туралы талап-арызбен сотқа жүгінуге құқылы. Бұл жағдайда 

аталған үшінші тұлға және Қоғамның Директорлар кеңесінің мүшесі Қоғамға осындай 

залалдарды өтеу кезінде ынтымақты борышкерлер ретінде әрекет етеді. 

Сот органдарына жүгінгенге дейін Қоғамының Жалғыз акционері Қоғамның 

Директорлар кеңесінің мүшесі келтірген залалдарды Қоғамға өтеуі және ірі мәмілелер 

және (немесе) мүдделілік болуына орай жасалатын мәмілелер жасасу туралы шешімдер 

(жасасуға ұсыныстар) қабылдау нәтижесінде алынған пайданы (табысты) Қоғамның 

Директорлар кеңесінің мүшесінің және (немесе) олардың үлестес тұлғаларының Қоғамға 

қайтаруы туралы мәселені Директорлар кеңесінің отырысына шығару туралы талаппен 

Қоғамның Директорлар кеңесінің Төрағасына жүгінуге тиіс. 

Директорлар кеңесінің Төрағасы осы тармақтың үшінші бөлігінде көрсетілген өтініш 

келіп түскен күннен бастап, он күнтізбелік күннен кешіктірілмейтін мерзімде Директорлар 

кеңесінің күндізгі отырысын шақыруға міндетті. 

Жалғыз акционердің өтініші бойынша Директорлар кеңесінің шешімі отырыс 

өткізілген күннен бастап 3 (үш) күнтізбелік күн ішінде оның назарына жеткізіледі. 

Директорлар кеңесінің көрсетілген шешімін алғаннан кейін не оны осы тармақта 

белгіленген мерзімде алмаса, Жалғыз акционер өз атынан көрсетілген мәселе бойынша 

Директорлар кеңесінің Төрағасына Жалғыз акционердің өтінішін растайтын құжаттар 

болған кезде Қоғамның мүдделерін қорғау үшін талап-арызбен сотқа жүгінуге құқылы.  

5.3.3. Мәміленің жасалуына мүдделі және орындау нәтижесінде Қоғамға залалдар 

келтірілген мәмілені жасасуды ұсынған Директорлар кеңесінің мүшесін қоспағанда, 

Директорлар кеңесінің мүшесі, егер Қоғамға не Жалғыз акционерге залалдар келтіруге әкеп 

соқтырған Директорлар кеңесі қабылдаған шешімге қарсы дауыс берген немесе дәлелді 

себептермен дауыс беруге қатыспаған жағдайда, жауапкершіліктен босатылады. 

Егер Директорлар кеңесінің мүшесі, заңда белгіленген Директорлар кеңесі 

мүшелерінің қызмет қағидаттарын сақтай отырып, тиісті түрде әрекет еткені дәлелденсе, 

шешім қабылдау сәтіндегі өзекті (тиісті) ақпарат негізінде тиісінше әрекет еткені және 

мұндай шешім Қоғам мүддесін білдіреді деп негіздемелі түрде есептегені дәлелденген 

жағдайда, ол коммерциялық (кәсіпкерлік) шешімнің нәтижесінде туындаған залалдарды 

өтеуден босатылады. 

5.3.4. Осы тармақтың мақсаттары үшін мынадай ұғымдар пайдаланылады: 

- жосықсыз, яғни Қазақстан Республикасының заңнамасында және Қоғамның ішкі 

құжаттарында белгіленген, нәтижесінде Қоғамға қарапайым кәсіпкерлік тәуекелдерді 

қамтымайтын залалдар келтірілген Директорлар кеңесі мүшесі қызметінің қағидаттарын 

бұза отырып, жасауға мүдделілігі бар ірі мәмілелерді және (немесе) мәмілелерді жасасу 

туралы Қоғамның мүддесіне сай емес (қорытындыға арналған ұсыныс) шешім қабылдау; 

- әрекетсіздік, яғни Директорлар кеңесінің мүшесі ірі мәмілелер және (немесе) 

мәмілелер жасауға мүдделілігі бар туралы шешім қабылдау кезінде қалыс қалып, 

нәтижесінде Қоғамға әдеттегі кәсіпкерлік тәуекелмен қамтылмайтын залалдар 

келтірілгендігі немесе дәлелді себепсіз дауыс беруге қатыспағандығы. 

 

 

6. Директорлар кеңесінің отырысы 

 

6.1. Директорлар кеңесінің отырыстарын жоспарлы тәртіппен өткізу 

6.1.1. Директорлар кеңесі жыл сайын ұтымдылық, тиімділік және жүйелілік 

қағидатын негізге ала отырып, отырыстарды өткізу кестесімен өз жұмысының жоспарын 

жасайды. Директорлар кеңесінің отырыстары тұрақты, бірақ жылына кемінде сегіз рет 

өткізілуі тиіс. 

Директорлар кеңесі өз функцияларын тиімді орындау үшін тұрақты отырыстар 

өткізеді. Директорлар Кеңесінің отырыстары күнтізбелік жыл басталғанға дейін бекітілетін 

жұмыс жоспарына сәйкес өткізіледі. Директорлар кеңесінің және оның комитеттерінің 

отырыстарын өткізу дауыс берудің күндізгі немесе сырттай нысаны арқылы жүзеге 

асырылады, бұл ретте сырттай дауыс беру нысаны бар отырыстардың саны барынша 

азайтылуға тиіс. Маңызды және стратегиялық сипаттағы мәселелер бойынша шешімдерді 

қарау және қабылдау Директорлар кеңесінің отырыстарында ғана дауыс берудің күндізгі 

нысанымен жүзеге асырылады. Мұқият және толыққанды талқылауды, уақтылы және 

сапалы шешімдер қабылдауды қамтамасыз ету үшін жыл бойы қарауға жоспарланған 

мәселелер санын біркелкі бөлу ұсынылады. 

Директорлар кеңесінің отырыстарына материалдар, егер Жарғыда өзге мерзімдер 

белгіленбесе, алдын ала – кемінде 7 күнтізбелік күн бұрын, ал ұйымның Жарғысында 

айқындалатын неғұрлым маңызды мәселелер бойынша – кемінде 15 жұмыс күні бұрын 

жіберіледі. Маңызды мәселелердің тізбесі, онымен ғана шектелмейтін даму стратегиясын, 

даму жоспарын, атқарушы органның басшысы мен мүшелері үшін уәждемелік ПӘК-ті, 

жылдық есепті және басқа заңды тұлғаларды құруға қатысуды қамтиды. 

Директорлар кеңесі отырысының күн тәртібіне материалдар мерзімдерін бұза отырып 

ұсынылған мәселелер енгізілмейді. Мерзімдері бұзылған мәселелер күн тәртібіне енгізілген 

жағдайда, Директорлар Кеңесінің Төрағасына осы қажеттіліктің толық негіздемесі беріледі. 

Директорлар кеңесінің мүшелері шешім қабылдау үшін қажетті күн тәртібіндегі 

мәселелер бойынша қосымша ақпарат сұрай алады. 

Директорлар кеңесінің жұмыс жоспары осы Ереженің № 1 қосымшасына сәйкес 

белгіленген нысан бойынша жасалынады және Директорлар кеңесінің шешімімен бекітіледі. 

Қажет болған жағдайда, Директорлар кеңесі Директорлар кеңесінің жұмыс 

жоспарына енгізілмеген мәселелерді қарауға құқылы. 

6.1.2 Директорлар Кеңесінің отырыстары күндізгі немесе сырттай болуы мүмкін. 

Директорлар кеңесінің жұмыс жоспарын дайындау кезінде сырттай отырыстардың саны ең 

аз болуға тиіс. 

Директорлар кеңесі толық, шынайы және сапалы ақпарат негізінде шешім қабылдауы 

тиіс. Директорлар кеңесінің тиімді және уақтылы шешімдер қабылдауы үшін мынадай 

факторлардың сақталуын қамтамасыз ету қажет: 

1) Директорлар кеңесіне ұсынылатын материалдардың, ақпараттардың, құжаттардың 

жоғары сапасы, оның ішінде қажет болған жағдайда, ағылшын тіліне аудармасы; 

2) қажет болған жағдайда сарапшылардың (ішкі және сыртқы) пікірін алу 

(сарапшыларды тарту туралы қабылданған шешім үшін Директорлар кеңесін 

жауапкершіліктен босатпайтынын ескеру қажет); 

3) Директорлар кеңесінде талқылауға кететін уақыт, әсіресе маңызды және күрделі 

мәселелер үшін; 

4) мәселелерді уақтылы қарау; 

5) шешімдерде одан әрі іс-қимыл жоспары, мерзімдері мен жауапты тұлғалары 

бекітілуі тиіс. 

 

6.2. Директорлар кеңесінің Отырыстарын шақыру рәсімі 

6.2.1. Директорлар кеңесінің Отырысы – оның Төрағасының немесе Қоғам 

Басқармасының бастамасы бойынша, сондай-ақ төмендегілердің талаптары бойынша 

шақырылуы мүмкін: 

1) Директорлар кеңесінің кез келген мүшесімен; 

2) Қоғамның аудитін жүзеге асыратын аудиторлық ұйыммен; 

3) ірі акционермен; 

4) Қоғамның ішкі аудит қызметімен. 

6.2.2. Директорлар кеңесінің отырысын шақыру туралы талап Директорлар Кеңесінің 

Төрағасына ұсынылатын отырыстың күн тәртібін қамтитын тиісті жазбаша хабарлама 

жіберу арқылы қойылады. 

6.2.3. Директорлар кеңесінің отырысын шақыру туралы талапқа отырысты 

шақырудың бастамашысы қол қоюға тиіс. 

6.2.4. Директорлар кеңесінің отырысы көрсетілген талапты қойған адамды міндетті 

түрде шақыра отырып өткізіледі. 

6.2.5. Директорлар кеңесінің отырысын Директорлар кеңесінің Төрағасы немесе 

Қоғамның Басқармасы шақыру туралы талап келіп түскен күннен бастап, 30 (отыз) 

күнтізбелік күннен кешіктірілмейтін мерзімде шақыруға тиіс. 

 

6.3. Директорлар кеңесінің отырысын шақырудан бас тарту 

Директорлар кеңесінің Төрағасы отырысты (күндізгі немесе сырттай) шақырудан бас 

тартқан жағдайда, бастамашы көрсетілген ұсыныспен Қоғамның басқармасына жүгінуге 

құқылы, ол Директорлар кеңесінің отырысын және оны дайындау үшін Қоғамның 

Корпоративтік хатшысын белгіленген тәртіппен тарта отырып, шақыруға міндетті. 

 

6.4. Директорлар кеңесінің отырысын шақыру және өткізу туралы Директорлар 

кеңесінің мүшелерін хабардар ету 

6.4.1. Директорлар кеңесінің отырысын өткізу туралы хабарламаға Директорлар 

кеңесінің Төрағасы, ал отырысты шақырудан бас тартқан жағдайда – Қоғамның Басқарма 

Төрағасы қол қояды. 

Директорлар кеңесінің отырысын өткізу туралы хабарламада отырыстың өткізілетін 

күні, уақыты мен орны, оның күн тәртібі туралы мәліметтер болуға тиіс. 

6.4.2. Директорлар кеңесінің мүшелеріне Директорлар кеңесінің отырысын өткізу 

туралы хабарлама жіберу тәртібін Қоғамның Директорлар кеңесі айқындайды. 

Күн тәртібіндегі мәселелер бойынша материалдар, егер Қоғамның жарғысында 

өзгеше мерзім белгіленбесе, Директорлар Кеңесінің мүшелеріне отырыс өткізілетін күнге 

дейін кемінде жеті күнтізбелік күн бұрын ұсынылады. 

6.4.3. Директорлар кеңесінің мүшесі Директорлар кеңесінің Төрағасын және 

Қоғамның басқармасын оның Директорлар кеңесінің отырысына қатысу мүмкіндігі жоқ 

екендігі туралы алдын ала хабардар етуге міндетті.. 

6.4.4. Директорлар кеңесінің отырысына, Директорлар кеңесінің мүшелеріне 

жіберілетін материалдар мыналарды қамтиды: 

 баяндамашыларды көрсете отырып отырыстың күн тәртібі; 

 Ереженің №2 қосымшасында белгіленген талаптарға сәйкес дайындалған 

Директорлар кеңесі мүшелерінің атына түсіндірме жазбалар; 

 құжаттардың жобалары; 

 Директорлар кеңесі шешімдерінің жобалары; 

 «Акционерлік қоғамдар туралы» Заңына және Қоғамның Жарғысына сәйкес 

Басқарманың алдын ала қарауын талап ететін мәселелер бойынша Басқарма шешімдерінен 

үзінді көшірмелер; 

 өзге де қосымша құжаттар, олар болған кезде (презентациялар, мемлекеттік 

органдардың, Жалғыз акционердің, Директорлар кеңесінің шешімдерінің көшірмелері), 

көрсетілген мәселелерді күн тәртібіне енгізуді негіздейтін анықтамалық материалдар және 

т.б. 

Директорлар кеңесі отырысының күн тәртібіндегі мәселе бойынша түсіндірме 

жазбаға мәселені күн тәртібіне енгізу бастамашысы қол қоюға тиіс. Егер Қоғамның 

Басқармасы мәселені қараудың бастамашысы болып табылған жағдайда, күн тәртібіндегі 

мәселе бойынша түсіндірме жазбаға Қоғамның Басқарма Төрағасы қол қоюға тиіс.  

Директорлар кеңесі шешімінің жобасына мәселені күн тәртібіне енгізудің 

бастамашысы бұрыштама қояды. Егер Қоғамның Басқармасы мәселені қараудың 

бастамашысы болып табылған жағдайда, Директорлар кеңесі шешімінің жобасына 

Қоғамның Басқарма Төрағасы бұрыштама қояды. 

Қоғамның Басқармасы Директорлар Кеңесінің бекітуіне шығаратын құжаттардың 

жобаларына Қоғамның Басқарма Төрағасының орынбасарынан төмен емес деңгейде 

бұрыштама қойылады; 

Егер құжаттың жобасы Қоғам Басқармасының отырысында қаралған жағдайда, құжат 

жобасы Қоғам Басқармасының шешімімен қоса тігілген күйінде Қоғамның Корпоративтік 

хатшысына қажетті бұрыштамасыз беруге жол беріледі. 

Қоғам Басқармасының шешімінен үзінді көшірмесіне Қоғам басқармасы хатшысының 

қолы қойылып, Қоғамның тиісті мөрімен куәландырылуы тиіс. 

Егер Директорлар кеңесінің мүшесі мемлекеттік немесе орыс тілдерін білмейтін 

шетел азаматы болып табылса, материалдардың барлық пакеті ағылшын тіліне аударылуға 

тиіс. 

Қоғам органдарын сайлау мәселелері жөніндегі материалдар ұсынылатын үміткерлер 

туралы мынадай ақпаратты қамтуға тиіс: 

1) тегі, аты, әкесінің аты; 

2) білімі туралы мәліметтер; 

            3) Қоғамға үлестестігі туралы мәліметтер; 

4) соңғы үш жылдағы жұмыс орындары мен атқаратын лауазымдары туралы 

мәліметтер; 

5) үміткерлердің біліктілігін, жұмыс тәжірибесін растайтын өзге де ақпарат. 

Ірі мәмілені және (немесе) мәмілені жасауға мүдделілігі бар жасасу туралы шешім 

қабылдау туралы мәселе қаралған жағдайда, мәміле туралы ақпарат, мәміле тараптары, 

мәмілені орындау мерзімдері мен шарттары, тартылған тұлғалардың қатысу үлестерінің 

сипаты мен көлемі туралы мәліметтерді, сондай-ақ Қазақстан Республикасының 

заңнамасына сәйкес бағалаушының есебін қамтуға тиіс. 

6.4.5. Директорлар кеңесінің отырыстарына материалдарды түпкілікті 

қалыптастыруды Қоғамның Директорлар кеңесінің Хатшылығы жүзеге асырады. 

Директорлар кеңесінің отырыстарындағы материалдар басым болып табылады, яғни мұндай 

құжаттарды Қоғамның құрылымдық бөлімшелері бірінші кезекте дайындайды және (немесе) 

келісімдейді. 

 

6.5. Директорлар кеңесінің отырысын өткізу орны мен уақытын өзгерту 

6.5.1. Директорлар кеңесінің мүшелері хабардар етілген орында немесе уақытында 

Директорлар кеңесінің отырысын өткізу мүмкіндігі болмайтынын немесе қиындататын мән-

жайлар туындаған кезде жоспарланған күн тәртібі бойынша отырыс өзге орында және 

(немесе) өзге уақытта өткізілуі мүмкін. 

6.5.2. Директорлар кеңесі отырысының орны немесе уақыты өзгергені туралы 

ақпаратты Қоғамның Корпоративтік хатшысы Директорлар кеңесінің барлық мүшелеріне 

отырысқа келуге жеткілікті уақыт қалуы үшін алдын ала хабарлауға тиіс. Көрсетілген 

өзгерістер туралы хабарлама Директорлар кеңесінің мүшелеріне, Директорлар кеңесі 

мүшесінің хабарлама алуына кепілдік беретін кез келген нысанда жіберіледі. 

 

 

6.6. Директорлар кеңесі отырысының күн тәртібін айқындау тәртібі 

6.6.1. Директорлар кеңесінің отырысындағы шешімдер осы отырыстың күн тәртібіне 

енгізілген мәселелер бойынша қабылданады.  

6.6.2. Ереженің 6.6-тармағының 6.6.3 және 6.6.4 тармақшаларында көрсетілген 

өзгерістерді қоспағанда, Директорлар кеңесі мүшелеріне Директорлар кеңесінің отырысын 

өткізу туралы хабарлама жіберілгеннен кейін Директорлар кеңесі отырысының күн тәртібі 

өзгертуге жатпайды. 

6.6.3. Мәселені күн тәртібіне енгізудің бастамашысы шешім шығарылғанға дейін кез 

келген уақытта өз мәселесін күн тәртібінен алып тастай алады, бұл міндетті түрде хаттамада 

тіркеледі. 

6.6.4. Директорлар кеңесі мүшелерінің жалпы құрамының 2/3 (үштен екісі) 

қатысатын Директорлар Кеңесінің кез келген отырысы барысында, егер оларды күн 

тәртібіне енгізу үшін Директорлар кеңесінің барлық қатысып отырған мүшелері дауыс 

берген жағдайда, күн тәртібіне қосымша мәселелер енгізілуі және қаралуы мүмкін. 

 

6.7. Алдын ала кеңес 

Директорлар кеңесінің қарауына шығарылатын материалдар бойынша 

ұйымдастырушылық және заңдық мәселелерді талқылау және пысықтау мақсатында, Қоғам 

қызметкерлерінің қатысуымен Қоғамның Корпоративтік хатшысының басшылығымен алдын 

ала кеңес өткізілуі мүмкін. 

 

 

6.8. Директорлар кеңесінің шешім қабылдау рәсімдері 

6.8.1.  Директорлар кеңесінің отырысы хабарламада көрсетілген уақытта, кворум 

болған кезде басталады және оны Директорлар кеңесінің Төрағасы немесе оның міндетін 

атқарушы Директорлар кеңесінің мүшесі ашады. 

6.8.2. Директорлар кеңесінің отырысын өткізуге арналған Кворум техникалық 

байланыс құралдарын (яғни бейнеконференция сеансы және телефон конференц-байланысы 

режимінде) пайдаланатын Директорлар кеңесінің мүшелерін қоса алғанда, Директорлар 

кеңесі мүшелерінің санының кемінде жартысын құрайды. Кворум осы Ереженің № 3 

қосымшасына сәйкес жазбаша түрде білдірілген дауыстары болған кезде Директорлар 

кеңесінің жоқ мүшелері ескеріле отырып айқындалуы мүмкін. Кворумды және дауыс беру 

нәтижелерін айқындау кезінде бұл пікір Директорлар кеңесі мүшесінің дауыс беру 

нәтижесін қамтитын күн тәртібіндегі мәселелер бойынша ғана ескеріледі. 

Егер Директорлар кеңесі мүшелерінің жалпы саны осы тармақшаның алдыңғы 

абзацында айқындалған кворумға қол жеткізу үшін жеткіліксіз болған жағдайда, 

Директорлар кеңесі Директорлар кеңесінің жаңа мүшелерін сайлау (тағайындау) мәселесін 

Жалғыз акционердің қарауына шығаруға міндетті. Директорлар кеңесінің қалған мүшелері 

мұндай мәселені Жалғыз акционердің қарауына шығару туралы ғана шешім қабылдауға 

құқылы. 

6.8.3. Кворумның болуын отырыс басталар алдында Директорлар кеңесінің Төрағасы 

немесе оның міндетін атқарушы Директорлар кеңесінің мүшесі айқындайды. 

Кворум болмаған кезде Директорлар кеңесінің Төрағасы немесе оның міндетін 

атқарушы Директорлар кеңесінің мүшесі отырыстың ауыстырылғаны туралы хабарлайды. 

6.8.4. Директорлар кеңесінің Төрағасы немесе оның міндетін атқарушы Директорлар 

кеңесінің мүшесі қатысушыларға Директорлар кеңесінің отырысын өткізу үшін кворумның 

бар екендігі туралы хабарлайды және Директорлар кеңесі отырысының күн тәртібін 

жариялайды. 

6.8.5.  Директорлар кеңесінің отырысы мынадай кезеңдерді қамтиды: 

 отырыстың күн тәртібін бекіту; 

 Директорлар кеңесі мүшесінің немесе шақырылған адамның күн тәртібі 

мәселесі бойынша баяндамасы; 

 күн тәртібіндегі мәселені талқылау; 

 күн тәртібі мәселесі бойынша шешімді тұжырымдау бойынша ұсыныстар; 

 дауыс санау және дауыс беру қорытындысын шығару; 

 дауыс беру қорытындыларын және күн тәртібі мәселесі бойынша қабылданған 

шешімдерді жария ету. 

6.8.6. Директорлар кеңесінің отырысы отырысты өткізу туралы талап енгізген 

тұлғаны міндетті түрде шақыра отырып өткізіледі. 

6.8.7. Директорлар кеңесі Директорлар кеңесінің мүшелері ғана қатыса алатын жабық 

отырыс өткізу туралы шешім қабылдауға құқылы. 

6.8.8. Директорлар кеңесінің отырыстарына Қоғамның аудитін жүргізген аудиторлық 

ұйымның өкілдері, Қоғамның ішкі аудит қызметінің қызметкерлері, Қоғамның Басқарма 

мүшелері, Қоғамның қызметкерлері, сондай-ақ өзге де адамдар шақырылуы мүмкін. 

 

 

6.9. Директорлар кеңесінің күндізгі отырысында дауыс беру 

6.9.1. Директорлар кеңесі шешімдер қабылдаған кезде, отырысқа қатысқан 

Директорлар кеңесінің мүшелері дауыс беру арқылы күн тәртібіндегі мәселелер бойынша өз 

пікірлерін білдіруге құқылы. 

Директорлар кеңесінің бір немесе бірнеше мүшесінің Директорлар кеңесінің 

отырысына жеке қатысуға мүмкіндігі болмаған жағдайларда, олар қаралатын мәселелерді 

талқылауға техникалық байланыс құралдарын (яғни бейнеконференция сеансы және 

телефон конференц-байланысы режимінде) пайдалана отырып қатыса алады. 

6.9.2. Директорлар кеңесінің отырысында мәселелерді шешу кезінде Директорлар 

кеңесінің әрбір мүшесі бір дауысқа ие болады. 

6.9.3. Директорлар кеңесі мүшесінің дауыс беру құқығын өзге адамға, оның ішінде 

Директорлар Кеңесінің басқа мүшесіне беруге жол берілмейді. 

6.9.4. Қоғамның жасауға мүдделілігі бар мәмілелерді жасасу туралы шешім оны 

жасауға мүдделі емес Директорлар кеңесі мүшелерінің жай көпшілік даусымен қабылданады. 

Егер Директорлар кеңесінің Тәуелсіз директорлардан басқа барлық мүшелері осындай 

мәміле жасауға мүдделі болған жағдайда, шешім Тәуелсіз директорлардың жай көпшілік 

даусымен қабылданады. 

Қоғамның жасауға мүдделілігі бар мәміле жасасуы туралы шешімді Жалғыз акционер 

мынадай жағдайларда қабылдайды: 

1) егер Директорлар кеңесінің барлық мүшелері мүдделі тұлғалар болып табылса; 

2) шешім қабылдау үшін қажетті дауыстар санының болмауына байланысты 

Директорлар кеңесінің осындай мәміле жасасу туралы шешім қабылдауы мүмкін болмаған 

жағдайларда жүзеге асырылады. 

 

6.10. Директорлар кеңесінің шешім қабылдауы 

6.10.1. Директорлар кеңесі отырысының белгіленген тәртіппен бекітілген күн 

тәртібіндегі мәселелер бойынша Директорлар кеңесінің шешімдері мынадай тәсілдермен 

қабылданады: 

- бетпе-бет дауыс беру арқылы; 

- сырттай дауыс беру арқылы; 

- дауыс берудің екі (аралас дауыс беру) түрінің үйлесімі. Дауыс берудің мұндай 

нысаны Директорлар кеңесі мүшесінің Директорлар кеңесінің отырысына жеке өзі қатысуға 

мүмкіндігі болмағанда және өз пікірін жазбаша нысанда ұсынған жағдайда қолданылады. 

6.10.2. Директорлар кеңесінің шешімдері, егер Қазақстан Республикасының 

заңнамасында өзгеше көзделмесе, отырысқа қатысып отырған (оның ішінде Директорлар 

кеңесінің қатыспаған мүшелерінің жазбаша пікірлерін ескере отырып) немесе сырттай 

дауыс беруге қатысып отырған Директорлар кеңесі мүшелерінің жай көпшілік даусымен 

қабылданады. 

6.10.3. Дауыстар тең болған кезде, Директорлар кеңесі Төрағасының немесе 

Директорлар кеңесінің отырысында Төрағалық ететін адамның дауысы шешуші болып 

табылады. 

6.10.4 Директорлар кеңесінің қарауына шығарылған мәселе бойынша мүдделілігі бар 

Директорлар кеңесінің мүшесі осы мәселе бойынша талқылауға және дауыс беруге 

қатыспайды, бұл туралы Директорлар кеңесі отырысының хаттамасына тиісті жазба 

жасалады. 

 

 6.11. Директорлар кеңесі мүшесінің күндізгі отырыста болмаған жағдайда, 

жазбаша пікірін есепке алу 

 6.11.1.  Егер Директорлар кеңесінің мүшесі отырысқа жеке қатыса алмаса, ол осы 

Ереженің №3 Қосымшасына сәйкес күн тәртібіндегі мәселелер бойынша өз пікірін жазбаша 

білдіруге құқылы. 

 6.11.2.  Жазбаша пікірді Директорлар Кеңесінің мүшесі Директорлар кеңесінің 

отырысы өткізілгенге дейін 1 (бір) күнтізбелік күннен кешіктірмей ұсынуға тиіс. 

 6.11.3. Директорлар кеңесінің Төрағасы немесе Директорлар кеңесінің отырысында 

Төрағалық ететін тұлға Директорлар кеңесінің отырысында болмаған Директорлар кеңесі 

мүшелерінің ұсынылған жазбаша пікірлерін осы Пікірлер ұсынылған күн тәртібіндегі 

мәселелер бойынша дауыс беру басталғанға дейін жария етуге міндетті. 

 6.11.4. Егер бұрын күн тәртібі бойынша жазбаша пікір білдірген Директорлар 

кеңесінің мүшесі аралас дауыс беру пайдаланылатын Директорлар кеңесінің отырысына 

қатысу және дауыс беру үшін келген болса, онда оның жазбаша пікірі есепке алынбайды. 

 

 

6.12. Директорлар кеңесі отырысының хаттамасы 

6.12.1. Директорлар кеңесінің күндізгі тәртіпте өткізілген отырысында қабылданған 

шешімдері хаттамамен рәсімделеді. 

6.12.2. Директорлар кеңесі отырысының хаттамасын Қоғамның Корпоративтік 

хатшысы жүргізеді. 

6.12.3. Директорлар кеңесі отырысының хаттамасы ол өткізілгеннен кейін, 3 (үш) 

күннен кешіктірілмейтін мерзімде жасалады. 

6.12.4. Отырыс хаттамасында: 

- Қоғамның (оның Басқармасының) толық атауы және орналасқан жері; 

- отырыстың өткізілетін күні, уақыты мен орны; 

- отырысқа қатысқан тұлғалар туралы мәліметтер; 

- отырыс кворумының болуы туралы ақпарат; 

- отырыстың күн тәртібі; 

- Директорлар кеңесі отырысының күн тәртібіндегі әрбір мәселе бойынша 

Директорлар кеңесінің әрбір мүшесінің дауыс беру нәтижесін көрсете отырып, дауыс беруге 

қойылған мәселелер және олар бойынша дауыс беру қорытындылары; 

- қабылданған шешімдер; 

- Директорлар кеңесі мүшелерінің күн тәртібіндегі мәселелер және қабылданатын 

шешімдер бойынша ерекше пікірлері; 

- Директорлар кеңесінің шешімі бойынша өзге де мәліметтер көрсетіледі. 

6.12.5. Директорлар кеңесі отырысының хаттамасына Директорлар кеңесінің 

Төрағасы немесе отырысқа төрағалық еткен тұлға, сонымен қатар техникалық байланыс 

құралдарын пайдалана отырып (яғни бейнеконференция сеансы және телефон конференц-

байланысы режимінде) отырысқа қатысқан Директорлар Кеңесінің барлық мүшелері және 

Корпоративтік хатшы қол қояды. Отырысқа қатыспаған Директорлар кеңесі мүшелерінің 

жазбаша пікірлері, егер бар болса, хаттамамен бірге тігіледі. 

6.12.6. Қоғамның Корпоративтік хатшысы Директорлар кеңесі отырыстарының 

стенограммасын жүргізуді ұйымдастыруға құқылы. 

6.12.7. Қоғам отырыстардың хаттамаларын және Директорлар кеңесінің күндізгі және 

сырттай дауыс беру арқылы қабылданған шешімдерін Қоғам мұрағатында сақтауға міндетті. 

6.12.8. Қоғам Директорлар кеңесінің мүшелеріне отырыстардың хаттамаларына, 

Директорлар кеңесінің сырттай дауыс беру арқылы қабылданған шешімдеріне тұрақты 

негізде қол жеткізуді қамтамасыз етуге міндетті. 

6.12.9. Қоғамның Корпоративтік хатшысы Директорлар кеңесі мүшесінің талабы 

бойынша 10 (он) күнтізбелік күн ішінде оған Директорлар кеңесі (Директорлар кеңесі 

комитеттері) отырысының хаттамасын және (немесе) сырттай дауыс беру арқылы 

қабылданған шешімдерімен танысу үшін беруге және (немесе) оған Қоғамның 

Корпоративтік хатшысының қолы қойылған, Директорлар кеңесінің мөрінің баспа-

таңбасымен расталған, шешімдерінің хаттамадан үзінді көшірмелерін беруге міндетті. 

6.12.10. Отырыстар хаттамаларының және Директорлар кеңесі шешімдерінің 

көшірмелері Қоғамның Директорлар кеңесінің әрбір мүшесіне және Басқарма мүшелеріне 

көрсетілген құжаттарға Қоғамның Директорлар кеңесі мүшелері қол қойғаннан кейін 5 

жұмыс күні ішінде жіберіледі. 

6.12.11. Директорлар кеңесінің отырысына қатыспаған немесе Қазақстан 

Республикасының заңнамасында және Қоғамның Жарғысында белгіленген тәртіпті бұза 

отырып, Директорлар кеңесі қабылдаған шешімге қарсы дауыс берген Директорлар 

кеңесінің мүшесі оған сот тәртібімен дау айтуға құқылы. 

 

6.13. Директорлар кеңесінің сырттай дауыс беру арқылы шешім қабылдауы 

6.13.1. Директорлар кеңесі Төрағасының қалауы бойынша Директорлар Кеңесінің 

оның қарауына шығарылған мәселелер бойынша шешімдер қабылдауы сырттай дауыс беру 

арқылы мүмкін болады. Сырттай дауыс беру Директорлар кеңесінің отырысын өткізбей 

қолданылады.  Қоғамның Жарғысында сырттай дауыс беру жүргізілмейтін мәселелер 

шеңбері айқындалады. 

Бұл ретте, отырыстың күн тәртібіндегі мәселелер бойынша сырттай дауыс беру үшін 

Ереженің № 4 қосымшасына сәйкес, нысан бойынша жасалған бюллетеньдер 

пайдаланылады. 

Сырттай дауыс беруге арналған бюллетеньді Қоғамның Корпоративтік хатшысы 

Директорлар кеңесінің мүшелеріне сырттай дауыс беру үшін дауыстарды санау күніне дейін 

7 (жеті) күнтізбелік күннен кешіктірмей, оны өткізу туралы хабарламамен жіберуге тиіс. 

Сырттай дауыс беруге арналған бюллетендер және басқа да ақпараттар (материалдар) 

Директорлар кеңесінің мүшелеріне пошта/электрондық пошта немесе өзге де байланыс 

арқылы жіберілуі немесе қолма-қол жеткізілуі тиіс. 

6.13.2. Сырттай дауыс беру арқылы шешімдер белгіленген мерзімде алынған 

бюллетеньдерге сәйкес кворум болған кезде қабылданды деп танылады. Сырттай дауыс беру 

арқылы шешім жазбаша түрде рәсімделуге және Директорлар кеңесінің Төрағасы мен 

Қоғамның Корпоративтік хатшысы бюллетеньдерді қабылдау аяқталған белгіленген күннен 

бастап 3 (үш) жұмыс күнінен кешіктірілмейтін мерзімде қол қоюға, сондай-ақ мыналарды 

қамтуға тиіс: 

1) Қоғамның (оның Басқармасының) орналасқан жері және толық атауы; 

2) отырысты шақыруды жүзеге асырған тұлғаны (органды) көрсету; 

3) сырттай отырыс шешімінің жазбаша рәсімделген күні мен орны; 

4) сырттай дауыс беруге қатысқан адамдар туралы мәліметтер; 

5) шешім қабылдау үшін кворумның болуы немесе болмауы туралы жазба; 

6) отырыстың күн тәртібін; 

7) күн тәртібіндегі әрбір мәселе бойынша Директорлар кеңесінің әрбір мүшесінің 

дауыс беру нәтижесін көрсете отырып, күн тәртібіндегі әрбір мәселе бойынша дауыс беру 

қорытындылары; 

8) шешім қабылдау; 

9) Директорлар кеңесі мүшелерінің күн тәртібіндегі мәселелер және қабылданатын 

шешімдер бойынша ерекше пікірлері; 

10) өзге де мәліметтер. 

6.13.3. Директорлар кеңесі сырттай дауыс беру арқылы қабылдаған шешімдерді және 

сырттай дауыс беру қорытындыларын Қоғамның Корпоративтік хатшысы Директорлар 

Кеңесінің мүшелеріне және Басқарма мүшелеріне осы шешім қабылданған бюллетеньдер 

қоса берілген шешімге қол қойылған сәттен бастап 5 (бес) жұмыс күнінен кешіктірілмейтін 

мерзімде жіберуге тиіс. 

 

 

7. Қорытынды ережелер 

 

 7.1. Директорлар кеңесінің қызметін бағалау 

7.1.1. Директорлар кеңесі белгіленген тәртіппен өзінің жұмысына, оның 

комитеттерінің, Директорлар кеңесі мүшелерінің әрқайсысының, оның ішінде Директорлар 

кеңесінің Төрағасының, Қоғамның ішкі аудит қызметінің және Қоғамның Корпоративтік 

хатшысының жұмысына ресми және жан-жақты баға береді. Олардың нәтижелері 

Директорлар кеңесінің отырысында талқылануы тиіс. 

 7.1.2. Директорлар кеңесі Директорлар кеңесінің қызметін бағалау нәтижелерімен 

танысуға және оларды есепке ала отырып әрекет етуге, Директорлар кеңесінің күшті және 

әлсіз жақтарын мойындауға және қажет болған жағдайда Жалғыз акционерге Директорлар 

кеңесін жаңа және/немесе бұрынғы мүшелерінің сайлауды ұсына отырып, Директорлар 

кеңесінің өкілеттіктерін тоқтатуды ұсыну. 

 7.1.3. Директорлар кеңесі, комитеттер және Директорлар кеңесінің мүшелері 

ұйымның Директорлар кеңесі бекіткен құрылымдық процесс шеңберінде жыл сайынғы 

негізде бағалануы тиіс. Бұл ретте бағалау, кемінде үш жылда бір рет тәуелсіз кәсіби ұйымды 

тарта отырып, жүргізіледі. 

 7.1.4. Бағалау Директорлар кеңесінің және оның әрбір мүшесінің ұйымның ұзақ 

мерзімді құндылығының өсуіне және тұрақты дамуына қосқан үлесін анықтауға, сондай-ақ 

бағыттарды анықтауға және жақсарту шараларын ұсынуға қабілетті болуы керек. Бағалау 

нәтижелері Директорлар кеңесінің мүшелерін қайта сайлау немесе өкілеттіктерін мерзімінен 

бұрын тоқтату кезінде ескеріледі. 

 7.1.5. Бағалау Директорлар кеңесі мен оның жеке мүшелерінің кәсібилігін 

арттырудың негізгі құралдарының бірі болып табылады. Бағалау Тәуелсіз директорлар үшін 

де, Жалғыз акционердің өкілдері үшін де міндетті. 

 7.1.6. Бағалауды жүргізу жүйелілік, күрделілік, үздіксіздік, шынайылық, құпиялылық 

сияқты критерийлерге сәйкес келуі керек.  

 Директорлар кеңесінің, оның комитеттері мен Директорлар кеңесі мүшелерінің 

қызметіне бағалау жүргізу процесі, мерзімдері мен тәртібі ұйымның ішкі құжаттарында 

регламенттелген. 

 

7.2. Тәуелсіз директорлар сыйақысы және (немесе) шығындарының өтемақысы 

Директорлар кеңесінің мүшелеріне Қазақстан Республикасының заңнамасында 

белгіленген тәртіппен өз міндеттерін атқару кезеңінде сыйақы және (немесе) Директорлар 

кеңесі отырыстарына қатысуға байланысты шығындары өтелуі мүмкін. 

Директорлар кеңесі мүшелерінің сыйақылары және (немесе) шығындарының 

өтемақыларын төлеу тәртібі мен мөлшері Жалғыз Акционердің шешімімен белгіленеді. 

№ 1 Қосымша 

 

«Алматы электр станциялары» Акционерлік қоғамы  

Директорлар кеңесінің 

 ______ жылға арналған жұмыс жоспары 

 

№ Сұрақ Қарау мерзімі 

(ай/тоқсан) 

Мәселені 

Директорлар 

кеңесінің қарауына 

шығарудың 

негіздемесі 

(құзыреті) 

Жауапты 

құрылымдық 

бөлімше 

 

 

 

1.     

2.     

3.     

4.     

5.     

№ 2 Қосымша 

«Алматы электр станциялары» АҚ  

Директорлар кеңесінің мүшелеріне 

 

 

 

Директорлар кеңесі отырысының күн тәртібі мәселесіне  

түсіндірме жазба 

«________________________________________» 

 

 

Түсіндірме жазба 1-2 параққа жазылады (қаріп - Times New Roman, қаріп өлшемі 14), 

онда қысқаша, анық және қысқаша көрсетілуі керек: 

1. Мәселенің мәні. 

2. Мәселені дайындау негіздемесі (Қазақстан Республикасы нормативтік құқықтық 

актілерінің, халықаралық келісімдердің, Жалғыз акционердің шешімдерінің, Қоғам 

Жарғысының, Қоғамның негіз болып табылатын ішкі құжаттарының тиісті бабына 

(тармағына, тармақшасына), сондай-ақ мәселені Директорлар кеңесінің қарауына шығару 

қажеттілігі. 

3. Заңнамалық актілер, Қоғамның жоғары тұрған органдарының актілері, 

Директорлар кеңесі мен оның комитеттерінің шешімдері, бұрын қаралып отырған мәселе 

бойынша қабылданған тапсырмалар және оларды іске асыру нәтижелері туралы мәліметтер. 

4. Мәселе бойынша ұсынылған шешім. 

5. Директорлар кеңесі ұсынылған шешімді қабылдаған немесе қабылдамаған кезде 

туындайтын болжамды тәуекелдер, көрсетілген тәуекелдерді іске асырудың салдары, 

көрсетілген тәуекелдерді барынша азайту жөніндегі шаралар. 

6. Директорлар кеңесі мәселе бойынша шешім қабылдаған жағдайда, болжамды 

әлеуметтік-экономикалық және/немесе құқықтық салдарлар. 

7. Нақты мақсаттар, күтілетін нәтижелердің мерзімдері мен болжамды тиімділігі. 

8. Қоғамның бекітілген бюджетін негізге ала отырып, Директорлар кеңесінің мәселе 

бойынша шешімін іске асыруға байланысты болжамды қаржылық шығындар. 

9. Қоғамның ішкі актілерін және Қоғамның еншілес және тәуелді ұйымдарын 

кейіннен шығарылатын мәселе бойынша Директорлар Кеңесінің шешіміне сәйкес келтіру 

қажеттілігі. 

10. Өзге де мәліметтер. 

Түсіндірме жазбаға қосымшалар (бар болса) қоса беріледі, бұл ретте қосымшадағы 

парақтардың саны көрсетіледі. 

Егер Директорлар кеңесінің қарауына шығарылатын құжаттарда Қоғамның қызметтік 

ақпаратын және (немесе) коммерциялық құпиясын құрайтын мәліметтер болса, оларға 

«Қызметтік пайдалану үшін» және «Құпия» деген белгілер беріледі. Мұндай құжаттарды 

ұсыну Қазақстан Республикасы заңнамасының және Қоғамның ішкі құжаттарының 

талаптарына сәйкес жүзеге асырылады. 

№ 3 Қосымша 

 

«Алматы электр станциялары» Акционерлік қоғамының  

Директорлар кеңесінің отырысына  

жазбаша пікір 

 

 

Астана қ.                                                 № ____                              «___» ______________ 20__ж. 

 

 

Директорлар кеңесінің мүшесі:  __________________ 

  

КҮН ТӘРТІБІ: 

1. ____________________________ 

 

 

ДИРЕКТОРЛАР КЕҢЕСІ МҮШЕСІНІҢ ШЕШІМІ: 

 

1. ____________________________________________________________________ 

 

 

Дауыс беру нәтижесі:  

Т.А.Ә. Жақтаймын  Қарсымын Бас тартамын 

    

    

 

 

Ескертпе: «ҚАРСЫМЫН» немесе «БАС ТАРТАМЫН» деп дауыс берген жағдайда, Директорлар 

кеңесінің мүшесі өзінің ерекше пікірін білдіруге құқылы, ол жазбаша нысанда жеке қоса беріледі 

 

Директорлар кеңесінің мүшесі: _______________    ___________________

          (қол қою міндетті) 

  

 

 

«__» _____________ 20__ж. 

 № 4 Қосымша 

 

 

«Алматы электр станциялары» Акционерлік қоғамының  

Директорлар кеңесі мүшесінің  

сырттай дауыс беру бюллетені 

 

 

«Алматы электр станциялары» АҚ (бұдан әрі – Қоғам) орналасқан жері: 

«Алматы электр станциялары» АҚ Директорлар кеңесінің отырысы шақырылды: 

_______________. 

 

Осы бюллетеньді «Алматы электр станциялары» АҚ Директорлар кеңесінің мүшесіне 

ұсыну күні __________________ «___» _________20__ жыл. 

                                  ТАӘ 

Бюллетеньдерді қабылдаудың аяқталу күні «___» ________ 20__ сағат 16.30-ға дейін 

 

Бюллетеньді толтыру тәртібі бойынша түсініктемелер: 

Күн тәртібіндегі әрбір мәселе бойынша тиісті бағанға қол қою арқылы әрбір шешімге 

қатысты дауыс беруіңізді сұраймыз. 

Егер Сіз шешімге дауыс берсеңіз, «ЖАҚТАЙМЫН» бағанына қол қойыңыз. 

Егер Сіз шешімге қарсы дауыс берсеңіз, «ҚАРСЫМЫН» бағанына қол қойыңыз. 

Егер Сіз шешім қабылдаудан бас тартсаңыз, «БАС ТАРТАМЫН» бағанына қол 

қойыңыз. 

«ҚАРСЫМЫН» немесе «БАС ТАРТАМЫН» дауыс беру жағдайында Директорлар 

кеңесінің мүшесі өзінің ерекше пікірін білдіруге құқылы, ол жазбаша нысанда жеке қоса 

беріледі. 

 

 

 

КҮН ТӘРТІБІ: 

1. ____________________________ 

 

ДИРЕКТОРЛАР КЕҢЕСІ МҮШЕСІНІҢ КҮН ТӘРТІБІНДЕГІ МӘСЕЛЕЛЕР 

БОЙЫНША ШЕШІМІ: 

1. ____________________________________________________________________ 

2. ____________________________________________________________________ 

 

Дауыс беру нәтижесі: 

 

Т.А.Ә. Жақтаймын Қарсымын Бас тартамын 

